
 

 

Të rritemi me botën e mediave 
 

Të dashur prindër 

 

Ditët e fëmijëve të vegjël janë shumë të larmishme. Ata luajnë, vrapojnë, zbulojnë natyrën, 

ndërtojnë, tregojnë e rrëfejnë, shikojnë libra, dëgjojnë CD, luajnë me telefon dhe shikojnë 

televizor. Të gjitha këto janë përvoja të përditshme.  

Sepse fëmija juaj përballohet që i vogël me të gjitha këto lloj mediash, ka nevojë për 

përkrahjen tuaj. Kur ai mësohet me këto mjete, do ta ketë shumë më lehtë të përshtatet në 

kopësht dhe në shkollë.   

 

Për këtë duhet të keni parasysh disa gjëra : 

 

 

Më mirë së bashku sesa vetëm 

Nëse fëmija juaj përdor mediat e ndryshme, ai mëson më shumë nëse ju e shoqëroni atë në 

këtë proces: 

• Duke parë libra së bashku ai mund t’ju tregojë se çfarë shikon 

• Duke dëgjuar CD mund t’ju tregojë momentet për të qeshur ose të këndojë këngët 

• Duke parë filma së bashku mund të struket tek ju kur të ketë frikë 

• Duke luajtur me Apps ose në kompjuter mund t’ju tregojë se çfarë e zbavit më shumë  
 

Kontrolloni sa media konsumon fëmija juaj 

Për zhvillimin e fëmijës suaj është e dëmshme që ai të rrijë me orë të tëra para kompjuterit, 

sepse kështu nuk lëviz fare dhe i mungojnë kontaktet sociale. Për t’u zhvilluar me mediat 

është e rëndësishme që fëmija juaj ta përjetojë ambjentin rreth tij me të gjitha shqisat dhe 

mënyrat, prandaj duhet t’i vini kufij në përdorimin e këtyre mediave.   
 

Zgjidhni me kujdes 

Shumëllojshmëria e mediave është shumë e madhe, prandaj është e rëndësishme të shikoni 

me kujdes dhe të përzgjidhni çfarë i përshtatet me mirë moshës së fëmijës tuaj. Cilësia 

është më e rëndëshishme sesa sasia. 

 

Ballafaqohuni në mënyrë aktive me mediat 

Bëni fotografi, filmoni, inçizoni vetë pjesë nga jeta juaj e përditshme, kjo do ta bëjë më kurioz 

fëmijën tuaj dhe dëshirën e tij për të zbuluar. Kështu ai do të mësojë se si funksionojnë 

mediat dhe do të zbulojë që midis së vërtetës dhe fiksionit ka një ndryshim të madh.  

 

Prindërit janë shembull pozitiv 

Ju jeni shembull për fëmijën tuaj. Ai ju vëzhgon, shikon se cilat media përdorni ju, sa shpesh 

lexoni gazeta, libra, përdorni kompjuterin, tablets dhe dëshiron t’ju imitojë.  
 


